[bookmark: _GoBack]Шебер класс: мамыр 2020 оқу жылы 
« Балабақшада В.В.Воскобович технологиясын оқу қызметінде  қолданудың тиімділігі»
Мақсаты:  
· педагогтарды  В.В.Воскобович технологиясы ерекшеліктері мен жұмыс жасау әдістемесімен таныстыру;
· танымдық-шығармашылық қабілеттерін дамыту;
· авторлық технологияларға оң көзқарас туғызу, жаңа технологияны өз педагогикалық іс-әрекетінде қолдануға ықпал ету.
-Сәлеметсіздер ме! Құрметті әріптестер.Мен Сіздерге бүгінгі маған берілген уақыт ішінде В.В.Воскобович технологиясының әмбебаптығы мен көпсалалығы, мектепке дейінгі ұйымдарда қолданылу тиімділігі туралы түсіндіре отырып, өздеріңізбен бірге шебер сынып өтемін.Атап айтқанда мектеп жасына дейінгі балалардың жас ерекшеліктерін ескере отырып, қалай ҰОҚ-н құруға және осы технологияның дамытушы ойындарын қалай тиімді қолдануға болатындығы туралы үйренеміз.

Қажетті құралдар: Игравизор, геовизор, Плюх-плюх кемесі,Ларчик кілемшесі, Волшебная Восьмерка,доп,геоконт.

Алдымен бір- бірімізбен танысып алу үшін  «Танысу» ойынын ойнап алайық.
(Әр ауданнан 1 адамнан барлығы 10 адам қатысушы шақырылады)
Шарты: Допты тренерден бастап бір –біріне сөйлемді жалғастырып айту.

М/Ы: Менің атым-............... . Мен өз тобымда мына ойынды ойнатам.......,ал Сіз?

Тренер: 
-Ойынымызды жалғасытыру үшін алдымен 2 топка бөлініп алайық.
Ш/Ы: Пазл бөліктерін тауып екі топқа шығыршық ішіне тұрып құрау.Шыққан толық бейнеге қарай топтың атын қою. 
1-топ – «Гео балақай»
2-топ – « Күлте қыз» 

   Топқа бөлінудің мақсаты: Ұжымдағы ауызбіршілік пен  жұптық, топтық жұмысты жасау, жақсы қарым қатынасты орнату. 

Қазір сіздердің назарларыңызға В.В.Воскобовичтің «Ертегі ойын шытырмандары» технологиясы бойынша презентация ұсынылады.

(В.Воскобович технологиясын оқу қызметінде  қолданудың тиімділігі бойынша)
   Тренер: -Бүгін мен сіздерді  аталмыш технология қыр –сырын, жұмыс істеу әдістемесімен танысу үшін  бала болып ойнауға шақырамын.
1-тапсырма: «Теңізде жүзген қос кеме» 
    Ш/Ы: 1.Қос кеменің дауылдан кейін жалаушалары  шатасып, араласып кетіпті. Шатасқан жалаушаларды жылдам түстеріне қарай кеме діңгегіне тізу.
              2. Ал енді 3 мен 5 діңгектегі жалаушалар санын теңестіреміз.Барлық жалаушалардан бау өткізіліп, байлануы қажет.
Тренер: -Міне біздің кемеміз саяхатқа дайын.

2-тапсырма: «Құпия жазу»
Тренер: 
-Қараңыздаршы біздің кеме бортына Капитан маймақ қаз  хат тастап кеткен секілді. (слайд) 
Хат мазмұны: (слайд) 
-Сәлеметсіздер ме,балалар! Кемемен саяхаттарыңызды жалғастыру үшін құпия кодты ашып, тапсырманы орындасаңдар саяхаттарың жалғасады. Ол үшін бізге геовизор дамытушы құралы қажет.
   Ш/Ы: Құпия кодқа қарап, нүктелерді белгілеп, белгіленген нүктелерді сызықтармен қосу. Кеме бейнесін  салу. 

Құпия код: С1,2,3,4 - О4,3,2,1 - Г2,З2,Ж2 – Б1,2,3,4 – К2 (Слайд) 

3-тапсырма: «Геоконт» 
Ш/Ы: Жұмбақ шешіп дыбысты тауып, геоконт бетінде дыбыстың әріп таңбасын жазу, сол әріпке келетін бүгінгі ҰОҚ-де кездескен кейіпкерді атау. 
(Слайд) 

Ж - Жужа ара
Жанында жаздың шуағы
Жаңбырмен жүзін жуады.
Екі орақ пен бір таяқ,
Белін бірге буады.



Г- Гео балақай
Газетте бар,
Журналда жоқ.

М - Метр карға
Мысықта бар,
Тышқанда жоқ.

Ф –Фифа жұлдызқұрт
Фермада бар,
Малда жоқ

Ю – Юк өрмекші 
Аюда бар,
Қасқырда жоқ.

К – Күлте қыз 
Иекте бар,
Беттте жоқ.
Сүйекте бар,
Етте жоқ

Ү –Үлпілдек
Күнде бар,
Айда жоқ.
Түнде бар,
Таңда жоқ.

4-тапсырма: «Кәне алға!» Топтық, топ ішінде жұптық жұмыс.
(слайд)
Ш/Ы: Ойындидар бетіндегі бөліктерге  (игравизор)  пішіндер салу.
Гео тобы: 
-Арыстаннның кеңістігіне 1 шаршы салу;
- Еліктің кеңістігінде 3 ұшбұрыш салу;
- Тауыстың кеңістігінде 2 шеңбер салу;
- Пони кеңістігінде 1 сопақшаны салу.

Күлте қыз тобы:
Өз топтарында жұпқа бөлінеді.
1-жұп: Ғажайып сегіздік арқылы ойындидар бетінде шыққан пішіндердің жалпы санын көрсетеді.
2-жұп: Ларчик кілемшесінің кеңістіктеріне шеңберлермен ойындидар бетіндегі пішіндер санын көрсетеді. 

   Қорытынды:  Бүгінгі шебер сыныпты қорыту үшін сіздерге мына парақты таратамын. 
   
Рефлекция: «Піл» 
ш/ы: Пілдің суретін салу.
Егер. Пілдің құлағы үлкен болса, сіз бүгінгі шебер сыныптан естіп алған мәліметіңіз көп болғаны, егер, пілдің көзі үлкен болса,Сіздің бүгінгі щебер сыныптан көріп білгеніңіз көп болғаны,егер мұрны ұзын болса, онда әлі бұл технологияны оқып, зерттеп білерім көп деген мағынада. 


Назар қойып тыңдап, белсене қатысқандарыңызға рахмет!



     




















